
Zakariyah

Tauba Karo!

1 Faras ke badshah Dara ki huktimat ke diasre
sal aur athwen mahine * men Rab ka kalam nabi
Zakariyah bin Barakiyah bin Iddu par nazil hua,

2-3 “Logon se kah ki Rab tumhare bapdada se
nihayat hi naraz tha. Ab Rabbul-afwaj farmata
hai ki mere pas wapas ao to main bhi tumhare
pas wapas aunga. 4 Apne bapdada ki manind
na ho jinhon ne na merl suni, na merl taraf
tawajjuh di, go main ne us waqt ke nabiyon ki
marifat unhen agah kiya tha ki apni buri rahon
aur sharir harkaton se baz ao. 5 Ab tumhare
bapdada kahan hain? Aur kya nabi abad tak
zinda rahte hain? Donon bahut der hui wafat
pa chuke hain. T 6 Lekin tumhare bapdada ke
bare men jitni bhi baten aur faisle main ne apne
khadimon yani nabiyon ki marifat farmae wuh
sab pure hue. Tab unhon ne tauba karke iqrar
kiya, ‘Rabbul-afwaj ne hamari burl rahon aur
harkaton ke sabab se wuh kuchh kiya hai jo us
ne karne ko kaha tha.””

Zakariyah Roya Dekhta Hai
7 Tin mah ke bad Rab ne nabi Zakariyah bin
Barakiyah bin Iddu par ek aur kalam nazil kiya.
Sabat yani 11wen mahine ka 24wan din ¥ tha.

* 1:1 Aktibar ta Nawambar. T 1:5 ‘Donon . . . chuke hain’
izafa hai taki matlab saf ho. i 1:7 15 Farwarl.

Pahlt Roya: Ghursawar

8 Us rat main ne roya men ek admi ko surkh
rang ke ghore par sawar dekha. Wuh ghati ke
darmiyan ugne wall mehndi ki jhariyon ke bich
men ruka hua tha. Us ke pichhe surkh, bhure
aur safed rang ke ghore khare the. Un par bhi
admi baithe the. § 9Jo farishta mujh se bat kar
raha tha us se main ne puchha, “Mere aqga, in
ghursawaron se kya murad hai?” Us ne jawab
diya, “Main tujhe un ka matlab dikhata han.”
10Tab mehndi ki jhariyon men ruke hue admi ne
jawab diya, “Yih wuh hain jinhen Rab ne puril
duniya ki gasht karne ke lie bheja hai.” 11 Ab
digar ghursawar Rab ke us farishte ke pas ae jo
mehndi ki jhariyon ke darmiyan ruka hua tha.
Unhon ne ittala di, “Ham ne duniya ki gasht
lagai to malam hua ki puri duniya men amn-
o-aman hai.” 12 Tab Rab ka farishta bola, “Ai
Rabbul-afwaj, ab ta 70 salon se Yaruishalam aur
Yahudah ki abadiyon se naraz raha hai. Ta kab
tak un par rahm na karega?”

13 Jawab men Rab ne mere sath guftga karne
wale farishte se narm aur tasalll dene wali baten
kin. 14 Farishta dubara mujh se mukhatib hua,
“Elan kar ki Rabbul-afwaj farmata hai, ‘Main
bari1 ghairat se Yarushalam aur Koh-e-Siyyun ke
lie laringa. 15 Main un digar agwam se nihayat
naraz hun jo is waqt apne ap ko mahfaz samajhti
hain. Beshak main apni qaum se kuchh naraz
tha, lekin in digar gaumon ne use had se zyada
tabah kar diya hai. Yih kabhi bhi mera maqsad

§ 1:8 ‘Un. . . baithe the’ izafa hai taki matlab saf ho.

nahin tha.” 16 Rab farmata hai, ‘Ab main dubara
Yarushalam ki taraf mayl ho kar us par rahm
karunga. Mera ghar nae sire se us men tamir ho
jaega balki pure shahr ki paimaish ki jaegl taki
use dubara tamir kiya jae.” Yih Rabbul-afwaj ka
farman hai.

17 Mazid elan kar ki Rabbul-afwaj farmata hai,
‘Mere shahron men dubara kasrat ka mal paya
jaega. Rab dubara Koh-e-Siyyun ko tasallt dega,
dubara Yarushalam ko chun lega.””

Dusrt Roya: Sing aur Kartigar

18 Main ne apni nigah uthai to kya dekhta han
ki char sing mere samne hain. 19 Jo farishta
mujh se bat kar raha tha us se main ne puchha,
“In ka kya matlab hai?” Us ne jawab diya, “Yih
wuh sing hain jinhon ne Yahudah aur Israil ko
Yarushalam samet muntashir kar diya tha.”

20 Phir Rab ne mujhe char karigar dikhae.
21 Main ne sawal kiya, “Yih kya karne a rahe
hain?” Us ne jawab diya, “Mazkiura singon ne
Yahudah ko itne zor se muntashir kar diya ki
akhirkar ek bhi apna sar nahin utha saka. Lekin
ab yih karigar un men dahshat phailane ae hain.
Yih un qaumon ke singon ko khak men mila
denge jinhon ne un se Yahudah ke bashindon
ko muntashir kar diya tha.”

2

Tisri Roya: Admi Yarushalam ki Paimaish
Karta Hai

1 Main ne apni nazar dubara uthal to ek admi

ko dekha jis ke hath men fita tha. 2 Main ne

puchha, “Ap kahan ja rahe hain?” Us ne jawab
diya, “Yarushalam ki paimaish karne ja raha
han. Main malum karna chahta han ki shahr
ki lambail aur chaural kitni honi chahie.” 3 Tab
wuh farishta rawana hua jo ab tak mujh se bat

kar raha tha. Lekin raste men ek aur farishta us
se milne aya. 4Is dasre farishte ne kaha, “Bhag

kar paimaish karne wale naujawan ko bata de,
‘Insan-o-haiwan ki itni bari tadad hogi ki ainda
Yaruishalam ki fasil nahin hogl. 5 Rab farmata
hai ki us waqt main ag ki chardiwari ban kar
us ki hifazat karunga, main us ke darmiyan rah
kar us ki izzat-o-jalal ka bais hunga.””

6 Rab farmata hai, “Utho, utho! Shimali mulk
se bhag ao. Kyonki main ne khud tumhen
charon taraf muntashir kar diya tha. 7 Lekin ab
main farmata han ki wahan se nikal do. Siyyin
ke jitne log Babal * men rahte hain wahan se
bach niklen!” 8 Kyonki Rabbul-afwaj jis ne mujhe
bheja wuh un qaumon ke bare men jinhon ne
tumhen lat liya farmata hai, “Jo tumhen chhere
wuh mer1 ankh ki putli ko chherega. 9 Is lie
yagin karo ki main apna hath un ke Kkhilaf
uthatunga. Un ke apne ghulam unhen lut lenge.”

Tab tum jan loge ki Rabbul-afwaj ne mujhe
bheja hai. 10 Rab farmata hai, “Ai Siyyun Beti,
khushi ke nare laga! Kyonki main a raha han,
main tere darmiyan sukinat karanga. 11 Us
din bahut-si agwam mere sath paiwast ho kar
merl qaum ka hissa ban jaengi. Main khud tere
darmiyan sukuonat karunga.”

* 2.7 Lafz tarjuma: Babal Betl.

Tab ta jan legl ki Rabbul-afwaj ne mujhe tere
pas bheja hai.

12 Muqaddas mulk men Yahudah Rab ki
maurasl zamin banega, aur wuh Yarushalam
ko dubara chun lega. 13 Tamam insan Rab ke
samne khamosh ho jaen, kyonki wuh uth kar
apni muqaddas sukiunatgah se nikal aya hai.

3

Chauthi Roya: Imam-e-Azam Yashua

1Is ke bad Rab ne mujhe roya men imam-e-
azam Yashua ko dikhaya. Wuh Rab ke farishte
ke samne khara tha, aur Iblis us par ilzam
lagane ke lie us ke daen hath khara ho gaya tha.
2 Rab ne Iblis se farmaya, “Ai Iblis, Rab tujhe
malamat karta hai! Rab jis ne Yarushalam ko
chun liya wuh tujhe dantta hai! Yih admi to bal
bal bach gaya hai, us lakar1 ki tarah jo bharakti
ag men se chhin 11 gai hai.”

3 Yashua gande kapre pahne hue farishte ke
samne khara tha. 4 Jo afrad sath khare the
unhen farishte ne hukm diya, “Us ke maile kapre
utar do.” Phir Yashua se mukhatib hua, “Dekh,
main ne tera qusur tujh se dar kar diya hai,
aur ab main tujhe shandar safed kapre pahna
detda hun.” 5> Main ne kaha, “Wuh us ke sar par
pak-saf pagari bandhen!” Chunanche unhon ne
Yashua ke sar par pak-saf pagari bandh kar use
nae kapre pahnae. Rab ka farishta sath khara
raha. 6 Yashua se us ne bari sanjidagil se kaha,

7 “Rabbul-afwaj farmata hai, ‘Mer1 rahon par
chal kar mere ahkam par amal kar to ta mere

ghar ki rahnumai aur us ki bargahon ki dekh-
bhal karega. Phir main tere lie yahan ane
aur hazirin men khare hone ka rasta qaym
rakhunga.

8 Ai imam-e-azam Yashua, sun! Tua aur tere
samne baithe tere imam bhal mil kar us waqt
ki taraf ishara hain jab main apne khadim ko
jo Konpal kahlata hai ane danga. 9 Dekho wuh
jauhar jo main ne Yashua ke samne rakha hai. Us
ek hi patthar par sat ankhen hain.” Rabbul-afwaj
farmata hai, ‘Main us par katba kanda karke ek
hi din men is mulk ka gunah mita danga. 10 Us
din tum ek dusre ko apn1 angur ki bel aur apne
anjir ke darakht ke say men baithne ki dawat
doge.’ Yih Rabbul-afwaj ka farman hai.”

4

Panchwin Roya: Sone ka Shamadan aur

Zaitun ke Darakht

17is farishte ne mujh se bat ki thi wuh ab mere
pas wapas aya. Us ne mujhe yon jaga diya jis
tarah gahrl nind sone wale ko jagaya jata hai.
2Us ne puchha, “Tujhe kya nazar ata hai?” Main
ne jawab diya, “Khalis sone ka shamadan jis par
tel ka pyala aur sat charagh hain. Har charagh
ke sat munh hain. 3 Zaitin ke do darakht bhi
dikhail dete hain. Ek darakht tel ke pyale ke dain
taraf aur dasra us ke bain taraf hai. 4Lekin mere
aqa, in chizon ka matlab kya hai?”

> Farishta bola, “Kya yih tujhe malam nahin?”
Main ne jawab diya, “Nahin, mere aqga.”

6 Farishte ne mujh se kaha, “Zarubbabal ke lie
Rab ka yih paigham hai,

‘Rabbul-afwaj farmata hai ki ta na apni taqat,
na apni quwwat se balki mere Ruh se hi kamyab
hoga.’ 7 Kya raste men bara pahar hayl hai?
Zarubbabal ke samne wuh hamwar maidan ban
jaega. Aur jab Zarubbabal Rab ke ghar ka
akhirl patthar lagaega to hazirin pukar uthenge,
‘Mubarak ho! Mubarak ho’!”

8 Rab ka kalam ek bar phir mujh par nazil
hua, 9 “Zarubbabal ke hathon ne is ghar ki
buniyad dali, aur usi ke hath use takmil tak
pahunchaenge. Tab ta jan lega ki Rabbul-afwaj
ne mujhe tumhare pas bheja hai. 10 Go tamir ke
aghaz men bahut kam nazar ata hai to bhi us
par higarat ki nigah na dalo. Kyonki log kKhushi
manaenge jab zarubbabal ke hath men sahil
dekhenge. (Mazkura sat charagh Rab ki ankhen
hain jo pur1 duniya ki gasht lagati rahti hain.)”

11 Main ne mazid puchha, “Shamadan ke daen
baen ke zaitun ke do darakhton se kya murad
hai? 12 Yahan sone ke do payp bhi nazar ate
hain jin se zaitan ka sunahra tel bah nikalta hai.
Zaitun Ki jo do tahniyan un ke sath hain un ka
matlab kya hai?”

13 Farishte ne kaha, “Kya ta yih nahin janta?”
Main bola, “Nahin, mere aqga.” 14 Tab us ne
farmaya, “Yih wuh do masah kie hue admi hain
jo purl duniya ke malik ke huzur khare hote
hain.”

)

Chhatt Roya: Urne Wala Tumar



Zakariyah 5:1 viii Zakariyah 5:11

1 Main ne ek bar phir apni nazar uthai to ek
urta hua tomar dekha. 2 Farishte ne pichha,
“Tujhe kya nazar ata hai?” Main ne jawab diya,
“Ek urta hua tamar jo 30 fut lamba aur 15 fut
chaura hai.” 3 Wuh bola, “Is se murad ek lanat
hai jo pure mulk par bhej1 jaegi. Is tamar ke ek
taraf likha hai ki har chor ko mita diya jaega aur
dusri taraf yih ki jhati gasam khane wale ko nest
kiya jaega. 4 Rabbul-afwaj farmata hai, ‘Main
yih bhejonga to chor aur mere nam ki jhuti
gasam khane wale ke ghar men lanat dakhil
hogt aur us ke bich men rah kar use lakari aur
patthar samet tabah kar degi.’ ”

Satwin Roya: Tokrt men Aurat

5 Jo farishta mujh se bat kar raha tha us ne
a kar mujh se kaha, “Apni nigah utha kar wuh
dekh jo nikal kar a raha hai.” ¢ Main ne ptachha,
“Yih kya hai?” Us ne jawab diya, “Yih angj ki
paimaish karne Ki tokr1 hai. Yih pare mulk men
nazar atl hai.” 7Tokri par sise ka dhakna tha. Ab
wuh khul gaya, aur tokrl men baith1 hui ek aurat

dikhal di. 8 Farishta bola, “Is aurat se murad
Bedinl hai.” Us ne aurat ko dhakka de kar tokri

men wapas kar diya aur sise ka dhakna zor se
band kar diya.

9 Main ne dubara apni nazar uthal to do
auraton ko dekha. Un ke laglaq ke-se par the,
aur urte waqt hawa un ke sath thi. Tokr1 ke pas
pahunch kar wuh use utha kar asman-o-zamin
ke darmiyan le gain. 19Jo farishta mujh se guftg
kar raha tha us se main ne puchha, “Auraten
tokr1 ko kidhar le ja rahi hain?” 11 Us ne jawab

diya, “Mulk-e-Babal men. Wahan wuh us ke lie
ghar bana dengi. Jab ghar taiyar hoga to tokrl
wahan us ki apni jagah par rakhi jaeg1.”

6

Char Rath

1 Main ne phir apni nigah uthai to kya dekhta
han ki char rath pital ke do paharon ke bich men
se nikal rahe hain. 2 Pahle rath ke ghore surkh,
dusre ke siyah, 3 tisre ke safed aur chauthe ke
dhabbedar the. Sab tagqatwar the.

4 Jo farishta mujh se bat kar raha tha us se
main ne sawal kiya, “Mere aqga, in ka kya matlab
hai?” 5Us ne jawab diya, “Yih asman ki char rah
* hain. Pahle yih pari duniya ke malik ke huzar
khari thin, lekin ab wahan se nikal rahi hain.
6 Siyah ghoron ka rath shimali mulk ki taraf ja
raha hai, safed ghoron ka maghrib ki taraf, aur
dhabbedar ghoron ka junub ki taraf.”

7Yih tagatwar ghore barl betabi se is intazar
men the ki duniya ki gasht karen. Phir us
ne hukm diya, “Chalo, duniya ki gasht karo.”
Wuh fauran nikal kar duniya ki gasht karne
lage. @& Farishte ne mujhe awaz de kar kaha,
“Un ghoron par khas dhyan do jo shimali mulk
ki taraf barh rahe hain. Yih us mulk par mera
ghussa utarenge.”

Israil ka Ane Wala Badshah )

9 Rab ka kalam mujh par nazil hua, 10 “Aj hi

Yusiyah bin Safaniyah ke ghar men ja! Wahan

* 6:5 Ya hawaen.

terl mulagat Babal men jilawatan kie hue Is-
ralliyon Khaldi, Tabiyah aur Yadayah se hogi jo
is waqt wahan pahunch chuke hain. Jo hadiye
wuh apne sath lae hain unhen qabul kar. 11 Un
ki yih sona-chandi le kar taj bana le, phir taj ko
imam-e-azam Yashua bin Yahusadaq ke sar par
rakh kar 12 use bata, ‘Rabbul-afwaj farmata hai
ki ek admi ane wala hai jis ka nam konpal hai.
Us ke say men bahut konplen phut niklengi, aur
wuh Rab ka ghar tamir karega. 13 Han, wuhi Rab
ka ghar banaega aur shan-o-shaukat ke sath
takht par baith kar hukamat karega. Wuh imam
ki haisiyat se bhi takht par baithega, aur donon
ohdon men ittafaq aur salamati hogi.” 14 Taj ko
Hilam, Tubiyah, Yadayah aur Hen bin Safaniyah
ki yad men Rab ke ghar men mahfuz rakha jae.
15 Log dur-daraz ilagon se a kar Rab ka ghar
tamir karne men madad karenge.”

Tab tum jan loge ki Rabbul-afwaj ne mujhe
tumhare pas bheja hai. Agar tum dhyan se Rab
apne Khuda ki suno to yih sab kuchh para ho
jaega.

7

Tum Mert Sunane se Inkar Karte Ho
1 Dara Badshah ki hukimat ke chauthe sal
men Rab Zakariyah se hamkalam hua. Kislew
yani nawen mahine ka chautha din * tha. 2 Us
wagqt Baitel Shahr ne Sarazar aur Rajam-malik
ko us ke admiyon samet Yarashalam bheja tha
taki Rab se iltamas karen. 3 Sath sath unhen

* 7:1 4 Disambar.

Rabbul-afwaj ke ghar ke imamon ko yih sawal
pesh karna tha, “Ab ham kai sal se panchwen
mahine men roza rakh kar Rab ke ghar ki tabahi
par matam karte ae hain. Kya lazim hai ki ham
yih dastar ainda bhi jari rakhen?”

4 Tab mujhe Rabbul-afwaj se jawab mila,

5 “Mulk ke tamam bashindon aur imamon se
kah, ‘Beshak tum 70 sal se panchwen aur satwen

mahine men roza rakh kar matam karte ae
ho. Lekin kya tum ne yih dastir waqal merl

khatir ada kiya? Hargiz nahin! 6 Idon par bhi
tum khate-pite waqt sirf apni hi khatir khushi
manate ho. 7 Yih wuhi bat hai jo main ne
mazl men bhi nabiyon ki marifat tumhen bataj,
us waqt jab Yarushalam men abadi aur sukin
tha, jab gird-o-nawah ke shahr Dasht-e-Najab
aur maghrib ke nasheb1 pahari ilage tak abad
the.”

8 Is nate se Zakariyah par Rab ka ek aur
kalam nazil hua, 9 “Rabbul-afwaj farmata hai,
‘Adalat men munsifana faisle karo, ek dusre par
mehrbani aur rahm karo! 10 Bewaon, yatimon,
ajnabiyon aur gharibon par zulm mat karna.
Apne dil men ek dusre ke khilaf bure mansube
na bandho.” 11 Jab tumhare bapdada ne yih
kuchh suna to wuh is par dhyan dene ke lie
taiyar nahin the balki akar gae. Unhon ne apna
munh duasri taraf pher kar apne kanon ko band
kie rakha. 12 Unhon ne apne dilon ko hire ki
tarah sakht kar liya taki shariat aur wuh baten
un par asarandaz na ho saken jo Rabbul-afwaj
ne apne Ruh ke wasile se guzashta nabiyon ko
batane ko kaha tha. Tab Rabbul-afwaj ka shadid

ghazab un par nazil hua. 13 Wuh farmata hai,

‘Chunki unhon ne meri na suni is lie main ne
faisla kiya ki jab wuh madad ke lie mujh se iltija

karen to main bhi un ki nahin suntnga. 14 Main
ne unhen andhi se ura kar tamam digar agqwam
men muntashir kar diya, aisi qaumon men jin
se wuh nawaqif the. Un ke jane par watan itna
wiran-o-sunsan hua ki koi na raha jo us men ae
ya wahan se jae. Yon unhon ne us khushgawar
mulk ko tabah kar diya.””

8

Ek Naya Aghaz

1 Ek bar phir Rabbul-afwaj ka kalam mujh
par nazil hua, 2 “Rabbul-afwaj farmata hai ki
main bari ghairat se Siyyun ke lie lar raha hun,
bare ghusse men us ke lie jidd-o-jahd kar raha
han. 3 Rab farmata hai ki main Siyytun ke pas
wapas aunga, dubara Yarushalam ke bich men
sukinat kartinga. Tab Yartushalam ‘Wafadari
ka Shahr’ aur Rabbul-afwaj ka pahar ‘Koh-e-
Muqgaddas’ kahlaega. 4 Kyonki Rabbul-afwaj
farmata hai, ‘Buzurg mard-o-khawatin dubara
Yarushalam ke chaukon men baithenge, aur har
ek itna umrrasida hoga ki use chhar1 ka sahara
lena parega. 5 Sath sath chauk khel-kiid men
masruf larkon-larkiyon se bhare rahenge.’

6 Rabbul-afwaj farmata hai, ‘Shayad yih us
waqt bache hue Israiliyon ko namumkin lage.
Lekin kya aisa kam mere lie jo Rabbul-afwaj
hitn namumkin hai? Hargiz nahin!” 7 Rabbul-
afwaj farmata hai, ‘Main apni qaum ko mashriq

aur maghrib ke mamalik se bacha kar & wapas
launga, aur wuh Yarushalam men basenge.
Wahan wuh merl qaum honge aur main
wafadarl aur insaf ke sath un ka Khuda hunga.’

9 Rabbul-afwaj farmata hai, ‘Hausla rakh kar
tamirl kam takmil tak pahunchao! Aj bhi tum
un baton par etamad kar sakte ho jo nabiyon
ne Rabbul-afwaj ke ghar ki buniyad dalte waqt
sunal thin. 10 Yad rahe ki us waqt se pahle

na insan aur na haiwan ko mehnat ki mazduril
miltl thi. Ane jane wale kahin bhi dushman ke

hamlon se mahftz nahin the, kyonki main ne
har admi ko us ke hamsae ka dushman bana
diya tha.” 11 Lekin Rabbul-afwaj farmata hai, ‘Ab
se main tum se jo bache hue ho aisa suluk nahin
kariinga. 12Log salamati se bij boenge, angar ki
bel waqt par apna phal laegi, kheton men faslen
pakengl aur asman os parne dega. Yih tamam
chizen main Yahudah ke bache huon ko miras
men danga. 13 Ai Yahudah aur Israil, pahle tum

digar agqwam men lanat ka nishana ban gae the,
lekin ab jab main tumhen riha karunga to tum
barkat ka bais hoge. Daro mat! Hausla rakho!

14 Rabbul-afwaj farmata hai, ‘Pahle jab
tumhare bapdada ne mujhe taish dilaya to
main ne tum par afat lane kda musammam irada
kar liya tha aur kabhi na pachhtaya. 15 Lekin ab
main Yarushalam aur Yahudah ko barkat dena
chahta han. Is men mera irada utna hi pakka
hai jitna pahle tumhen nuqgsan pahunchane
men pakka tha. Chunanche daro mat! 16 Lekin
in baton par dhyan do, ek dusre se sach bat
karo, adalat men sachchar aur salamati par

mabni faisle karo, 17 apne parosi ke khilaf bure
mansibe mat bandho aur jhuti qasam khane
ke shauq se baz do. In tamam chizon se main
nafrat karta hun.” Yih Rab ka farman hai.”

18 Ek bar phir Rabbul-afwaj ka kalam mujh
par nazil hua, 19 “Rabbul-afwaj farmata hai
ki aj tak Yahudah ke log chauthe, panchwen,

satwen aur daswen mahine men roza rakh kar
matam karte ae hain. Lekin ab se yih auqat

khushi-o-shadmani ke mauge honge jin par
jashn manaoge. Lekin sachchal aur salamati ko
pyar karo!

20 Rabbul-afwaj farmata hai ki aisa waqt aega
jab digar agwam aur muta'addid shahron ke
log yahan aenge. 21 Ek shahr ke bashinde
dasre shahr men ja kar kahenge, ‘Ao, ham
Yarushalam ja kar Rab se iltamas karen, Rabbul-
afwaj ki marzi dariyaft karen. Ham bhi jaenge.’
22 Han, muta'addid agwam aur taqatwar um-
maten Yartshalam aengi taki Rabbul-afwaj ki
marzl malum karen aur us se iltamas karen.

23 Rabbul-afwaj farmata hai ki un dinon men
mukhtalif aqwam aur ahl-e-zaban ke das admi
ek Yahudl ke daman ko pakar kar kahenge,
‘Hamen apne sath chalne den, kyonki ham ne
suna hai ki Allah ap ke sath hai.’”

9

Israil ke Dushmanon kit Adalat

1 Rab ka kalam Mulk-e-Hadrak ke khilaf hai,
aur wuh Damishq par nazil hoga. Kyonki
insan aur Israil ke tamam qabilon ki ankhen
Rab ki taraf dekhti hain. 2 Damishq ki sarhad

par wage Hamat balki Sar aur Saida bhi is
kalam se muta'assir ho jaenge, khah wuh kitne
danishmand kyon na hon. 3 Beshak Sar ne
apne lie mazbut qila bana liya hai, beshak us
ne sone-chandi ke aise dher lagae hain jaise
am taur par galiyon men ret ya kachre ke dher
laga lie jate hain. 4 Lekin Rab us par qabza
karke us ki fauj ko samundar men phaink dega.
Tab shahr nazar-e-atish ho jaega. 35 Yih dekh
kar Askqaliin ghabra jaega aur Ghazza tarap
uthega. Aqrun bhi laraz uthega, kyonki us ki
ummid jatl rahegl. Ghazza ka badshah halak
aur Askqalin ghairabad ho jaega. 6 Ashdad
men do naslon ke log basenge. Rab farmata hai,
“Jo kuchh Filistiyon ke lie fakhr ka bais hai use
main mita dianga. 7 Main un ki butparasti khatm
karunga. Ainda wuh gosht ko khan ke sath
aur apni ghinauni qurbaniyan nahin khaenge.
Tab jo bach jaenge mere parastar honge aur
Yahudah ke khandanon men shamil ho jaenge.
Aqrun ke Filist1 yon merl gaum men shamil ho
jaenge jis tarah qadim zamane men Yabusi meri
gaum men shamil ho gae. 8 Main khud apne ghar
ki pahradari karunga taki ainda jo bh1 ate ya
jate waqt wahan se guzare us par hamla na kare,
ko1 bhi zalim mer1 qaum ko tang na kare. Ab se
main khud us ki dekh-bhal kartnga.

Naya Badshah Ane Wala Hai
9 Ai Siyyun Betl, shadiyana baja! Ai
Yarushalam Bet], shadmani ke nare laga! Dekh,
tera badshah tere pas a raha hai. Wuh rastbaz

aur fathmand hai, wuh halim hai aur gadhe par,
han gadhi ke bachche par sawar hai.

10 Main Ifraim se rath aur Yarushalam se
ghore dur kar dunga. Jang ki kaman tut jaegi.
Mau'tida badshah * ke kahne par tamam aqwam
men salamati qaym ho jaegl. Us ki hukiumat
ek samundar se dusre tak aur Dariya-e-Furat se
duniya ki intaha tak mani jaegl.

Rab Apnit Qaum kit Hifazat Karega

11 Ai merl qaum, main ne tere sath ek ahd
bandha jis ki tasdiq qurbaniyon ke khun se hui,
is lie main tere qaidiyon ko pani se mahrom
garhe se riha kartnga. 12 Ai purummid qaidiyo,
qile ke pas wapas ao! Kyonki aj hi main elan
karta han ki tumhari har taklif ke ewaz main
tumhen do barkaten bakhsh danga.

13Yahtidah meri kaman hai aur Israil mere tir
jo main dushman ke khilaf chalatnga. Ai Siyyun
Betl, main tere beton ko Yunan ke faujiyon se
larne ke lie bhejunga, main tujhe surme Kki
talwar ki manind bana danga.”

14 Tab Rab un par zahir ho kar bijli ki tarah
apna tir chalaega. Rab Qadir-e-mutlaq nars-
ingd phunk kar juntbi andhiyon men aega.
15 Rabbul-afwaj khud Israiliyon ko panah dega.
Tab wuh dushman ko kha kha kar us ke phainke
hue pattharon ko khak men mila denge aur
khtn ko mai ki tarah piI p1 kar shor machaenge.
Wuh qurbani ke khiun se bhare katore ki
tarah bhar jaenge, qurbangah ke konon jaise
khunaluda ho jaenge.

* 9:10 Lafzi tarjuma: us ke kahne par.

16 Us din Rab un ka Khuda unhen jo us ki gaum
ka rewar hain chhutkara dega. Tab wuh us ke
mulk men taj ke jawahar ki manind chamak
uthenge. 17 Wuh kitne dilkash aur khibstrat
lagenge! Anaj aur mai ki kasrat se kunware-
kunwariyan phalne-phulne lagenge.

10

Rab ht Madad Kar Sakta Hai

1Bahar ke mausam men Rab se barish mango.
Kyonki wuh1i ghane badal banata hai, wuhi
barish barsa kar har ek ko khet ki hariyali
muhaiya karta hai. 2 Tumhare gharon ke but
fareb dete, tumhare ghaibdan jhuti roya dekhte
aur farebdeh khab sunate hain. Un ki tasalll
abas hai. Isi lie gqaum ko bher-bakriyon ki tarah
yahan se chala jana para. Gallaban nahin hai, is
lie wuh musibat men uljhe rahte hain.

Rab Apnt Qaum ko Wapas Laega

3 Rab farmata hai, “Mer1 qaum ke gallabanon
par mera ghazab bharak utha hai, aur jo bakre
us ki rahnumal kar rahe hain unhen main
saza dunga. Kyonki Rabbul-afwaj apne rewar
Yahudah ke gharane ki dekh-bhal karega, use
jangl ghore jaisa shandar bana dega. 4 Yahudah
se kone ka buniyadi patthar, mekh, jang ki
kaman aur tamam hukmran nikal aenge. 5 Sab
surme ki manind honge jo larte waqt dushman
ko gali ke kachre men kuchal denge. Rabbul-
afwaj un ke sath hoga, is lie wuh lar kar ghalib
aenge. Mukhalif ghursawaron ki barl ruswai
hog.

6 Main Yahtdah ke gharane ko taqwiyat
dunga, Yusuf ke gharane ko chhutkara duonga,
han un par rahm karke unhen dubara watan
men basa danga. Tab un ki halat se pata nahin
chalega ki main ne kabhi unhen radd kiya tha.
Kyonki main Rab un kad Khuda hun, main hi
un ki suntnga. 7 Ifraim ke afrad sirme se ban
jaenge, wuh yon khush ho jaenge jis tarah dil
mai pine se khush ho jata hai. Un ke bachche
yih dekh kar bagh bagh ho jaenge, un ke dil Rab
ki khushi manaenge.

8 Main sIt1 baja kar unhen jama karunga,
kyonki main ne fidya de kar unhen azad kar
diya hai. Tab wuh pahle ki tarah beshumar ho
jaenge. 9 Main unhen bij ki tarah mukhtalif
gaumon men bo kar muntashir kar dunga, lekin
dur-daraz ilagon men wuh mujhe yad karenge.
Aur ek din wuh apni aulad samet bach kar
wapas aenge. 10 Main unhen Misr se wapas
latinga, Asur se ikattha karinga. Main unhen
Jiliyad aur Lubnan men latnga, to bhi un ke
lie jagah kafi nahin hogi. 11 Jab wuh musibat
ke samundar men se guzarenge to Rab maujon
ko yon marega ki sab kuchh pani ki gahraiyon
tak khushk ho jaega. Asur ka fakhr khak men
mil jaega, aur Misr ka shahi asa dar ho jaega.
12 Main apni qaum ko Rab men taqwiyat dinga,
aur wuh us ka hi nam le kar zindagi guzarenge.”
Yih Rab ka farman hai.

11

Baron ko Nicha Kiya Jaega



Zakariyah 11:1 Xix Zakariyah 11:8

1 Ai Lubnan, apne darwazon ko khol de taki
tere deodar ke darakht nazar-e-atish ho jaen.

2 Ai junipar ke darakhto, wawaila karo!
Kyonki deodar ke darakht gir gae hain, yih
zabardast darakht tabah ho gae hain. Ai Basan
ke baluto, ah-o-zarl karo! Jo jangal itna ghana
tha ki kol us men se guzar na sakta tha use kata
gaya hai.

3 Suno, charwahe ro rahe hain, kyonki un ki
shandar charagahen barbad ho gai hain. Suno,
jawan sherbabar dahar rahe hain, kyonki Wadi-
e-Yardan ka gunjan jangal khatm ho gaya hai.

Do Qism ke Gallaban
4 Rab mera Khuda mujh se hamkalam hua,
“Zabah hone wall bher-bakriyon ki gallabani
kar! 5Jo unhen kharid lete wuh unhen zabah
karte hain aur qusarwar nahin thaharte. Aur jo
unhen bechte wuh kahte hain, ‘Allah ki hamd ho,
main amir ho gaya han!” Un ke apne charwahe

un par tars nahin khate.

6 Is lie Rab farmata hai ki main bhi mulk
ke bashindon par tars nahin khatunga. Main

har ek ko us ke parosl aur us ke badshah ke
hawale karinga. Wuh mulk ko tukre tukre
karenge, aur main unhen un ke hath se nahin
chhuratunga.”

7 Chunanche main, Zakariyah ne saudagaron
ke lie zabah hone walli bher-bakriyon ki
gallabani ki. Main ne us kam ke lie do lathiyan
lin. Ek ka nam ‘Mehrbanr’ aur duasri ka nam
‘Yagangat’ tha. Un ke sath main ne rewar ki
gallabani ki. 8 Ek h1 mahine men main ne tin
gallabanon ko mita diya. Lekin jald hi main

bher-bakriyon se tang a gaya, aur unhon ne
mujhe bhi haqir jana.

9 Tab main bola, “Ainda main tumhari
gallabani nahin kartinga. Jise marna hai wuh
mare, jise zae hona hai wuh zae ho jae. Aur jo
bach jaen wuh ek dusre ka gosht khaen. Main
zimmedar nahin haonga!” * 10 Main ne lathi
banam ‘Mehrban?’ ko tor kar zahir kiya ki jo ahd
main ne tamam aqwam ke sath bandha tha wuh
mansikh hai. 11 Usl din wuh manstakh hua.

Tab bher-bakriyon ke jo saudagar mujh par
dhyan de rahe the unhon ne jan liya ki yih
paigham Rab ki taraf se hai. 12 Phir main ne
un se kaha, “Agar yih ap ko munasib lage to
mujhe mazduri ke paise de den, warna rahne
den.” Unhon ne mazduri ke lie mujhe chandi ke
30 sikke de die.

13 Tab Rab ne mujhe hukm diya, “Ab yih ragam
kumhar T ke samne phaink de. Kitnl shandar
ragam hai! Yih mer1 itn1 h1 qadar karte hain.”
Main ne chandi ke 30 sikke le kar Rab ke ghar
men kumhar ke samne phaink die. 14 Is ke bad
main ne dusri lathi banam ‘Yagangat’ ko tor kar
zahir kiya ki Yahudah aur Israil ki akhuwwat
manstkh ho gai hai.

15 Phir Rab ne mujhe bataya, “Ab dubara
gallaban ka saman le le. Lekin is bar ahmaq
charwahe ka-sa rawaiya apna le. 16 Kyonki main
mulk par aisa gallaban muqarrar karunga jo
na halak hone walon ki dekh-bhal karega, na

* 11:9 ‘Main zimmedar nahin hunga’ izafa hai taki matlab saf
ho. T 11:13 Ya dhat dhalne wale.

chhoton ko talash karega, na zakhmiyon ko shifa
dega, na sehhatmandon ko khurak muhaiya
karega. Is ke bajae wuh behtarin janwaron
ka gosht kha lega balki itnd zalim hoga ki un
ke khuron ko phar kar torega. 17 Us bekar
charwahe par afsos jo apne rewar ko chhor deta

hai. Talwar us ke bazu aur dahni ankh ko
zakhmi kare. Us ka bazu sukh jae aur us ki dahni

ankh andhi ho jae.”
12

Allah Yarushalam kit Hifazat Karega

_1Zail men Rab Kka Israil ke lie kalam hai. Rab
jis ne asman ko khaime ki tarah tan kar zamin ki

buniyaden rakhin aur insan ke andar us ki rah
ko tashkil diya wuh farmata hai,

2 “Main Yarushalam ko gird-o-nawah ki qau-
mon ke lie sharab ka pyala bana dunga jise
wuh p1 kar larkharane lagengi. Yahudah bhi
muslbat men aega jab Yarushalam ka muhasara
kiya jaega. 3 Us din duniya ki tamam aqwam
Yarushalam ke khilaf jama ho jaengi. Tab main
Yarushalam ko ek aisa patthar banaunga jo ko1l
nahin utha sakega. Jo bhi use utha kar le jana
chahe wuh zakhmi ho jaega.” 4Rab farmata hai,
“Us din main tamam ghoron men abtari aur un
ke sawaron men diwanagi paida karunga. Main
digar agwam ke tamam ghoron ko andha kar
danga.

Sath sath main khuli ankhon se Yahudah ke
gharane ki dekh-bhal karunga. 5 Tab Yahudah
ke khandan dil men kahenge, ‘Yarushalam ke
bashinde is lie hamare lie quwwat ka bais hain

ki Rabbul-afwaj un ka Khuda hai.’ ¢ Us din main
Yahudah ke khandanon ko jalte hue koele bana
dunga jo dushman ki stukhi lakari ko jala denge.
Wuh bharakti hui mashal honge jo dushman ki
pulon ko bhasm karegli. Un ke dain aur bain
taraf jitni bhi qaumen gird-o-nawah men rahti
hain wuh sab nazar-e-atish ho jaengi. Lekin
Yartshalam apni hi jagah mahfaz rahega.

7 Pahle Rab Yahudah ke gharon ko bachaega
taki Daud ke gharane aur Yarushalam ke
bashindon ki shan-o-shaukat Yahuidah se bari

na ho. 8 Lekin Rab Yarushalam ke bashindon ko
bhi panah dega. Tab un men se kamzor admi

Daud jaisa surma hoga jabki Daud ka gharana
Khuda ki manind, un ke age chalne wale Rab
ke farishte ki manind hoga. 9 Us din main
Yarushalam par hamla-awar tamam aqwam ko
tabah karne ke lie niklanga.

Yartushalam ka Matam

10 Main Daud ke gharane aur Yarushalam ke
bashindon par mehrbani aur iltamas ka Rah
undelinga. Tab wuh mujh par nazar dalenge
jise unhon ne chheda hai, aur wuh us ke lie aisa
matam karenge jaise apne iklaute bete ke lie, us
ke lie aisa shadid gham khaenge jis tarah apne
pahlauthe ke lie. 11 Us din log Yartishalam men
shiddat se matam karenge. Aisa matam hoga
jaisa Maidan-e-Majiddo men Hadad-rimmon par
kiya jata tha. 12-14 Pare ka para mulk wawaila
karega. Tamam khandan ek dusre se alag
aur tamam auraten dasron se alag ah-o-buka
karengi. Daud ka khandan, Natan ka khandan,

Lawi ka khandan, Simai ka khandan aur mulk ke
baqi tamam khandan alag alag matam karenge.

13

Butparastt aur Jhiitt Nabuwwat ka Khatma
1Us din Daud ke gharane aur Yartshalam ke
bashindon ke lie chashma khola jaega jis ke
zariye wuh apne gunahon aur napaki ko dar kar
sakenge.”

2 Rabbul-afwaj farmata hai, “Us din main
tamam buton ko mulk men se mita dianga. Un
ka nam-o-nishan tak nahin rahega, aur wuh kisi
ko yad nahin rahenge.

Nabiyon aur napaki ki rah ko bhi main mulk
se dar karunga. 3 Is ke bad agar kol nabuwwat
kare to us ke apne man-bap us se kahenge,
‘Tt zinda nahin rah sakta, kyonki ta ne Rab ka
nam le kar jhat bola hai’ Jab wuh peshgoiyan
sunaega to us ke apne walidain use chhed
dalenge. 4 Us waqt har nabi ko apni roya par
sharm aegl jab nabuwwat karega. Wuh nabi ka
balon se bana libas nahin pahnega taki fareb de
5 balki kahega, ‘Main nabi nahin balki kashtkar
hon. Jawani se h1 mera pesha khetibari raha
hai’ 6 Agar kol puchhe, ‘To phir tere sine par
zakhmon ke nishan kis tarah lage? To jawab
degd, main apne doston ke ghar men zakhmi
hua.”

Logon kit Janch-Partal
7 Rabbul-afwaj farmata hai, “Ai talwar, jag
uth. Mere gallaban par hamla kar, us par jo

mere qarib hai. Gallaban ko mar dal taki bher-
bakriyan titar-bitar ho jaen. Main khud apne
hath ko chhoton ke khilaf uthatnga.” & Rab
farmata hai, “Pure mulk men logon ke tin hisson
men se do hisson ko mitaya jaega. Do hisse
halak ho jaenge aur sirf ek hi hissa bacha
rahega. 9Is bache hue hisse ko main ag men
dal kar chandi ya sone ki tarah pak-saf karunga.
Tab wuh mera nam pukarenge, aur main un ki
sunanga. Main kahunga, Yih meri qaum hai,;’
aur wuh kahenge, ‘Rab hamara Khuda hai.” ”

14

Rab Khud Yarushalam men Badshah Hoga

1 Ai Yarushalam, Rab ka wuh din ane wala
hai jab dushman tera mal lat kar tere darmiyan
hi use apas men taqsim karega. 2 Kyonki main
tamam aqwam ko Yarushalam se larne ke lie
jama karunga. Shahr dushman ke gabze men
aega, gharon ko lut liya jaega aur auraton ki
ismatdari ki jaegl. Shahr ke adhe bashinde
jilawatan ho jaenge, lekin baql hissd us men
zinda chhora jaega.

3 Lekin phir Rab khud nikal kar in aqwam
se yon larega jis tarah tab larta hai jab kabhi
maidan-e-jang men a jata hai. 4 Us din us ke
panw Yarushalam ke mashriq men Zaitin ke
pahar par khare honge. Tab pahar phat jaega.
Us ka ek hissa shimal ki taraf aur dasra junub
ki taraf khisak jaega. Bich men mashriq se
maghrib ki taraf ek barl wadi paida ho jaeqi.
5 Tum mere paharon ki is wadil men bhag kar

panah loge, kyonki yih azal tak pahunchaegi.
Jis tarah tum Yahudah ke badshah Uzziyah ke
alyam men apne ap ko zalzale se bachane ke
lie Yarushalam se bhag nikle the usi tarah tum
mazkuara wadl men daur aoge. Tab Rab mera
Khuda aega, aur tamam mugaddasin us ke sath
honge.

6 Us din na taptl garmi hogl, na sardi ya pala.
7Wuh ek munfarid din hoga jo Rab hi ko malum
hoga. Na din hoga aur na rat balki sham ko bhi
raushni hogl. 8 Us din Yartshalam se zindagl
ka pani bah niklega. Us ki ek shakh mashriq
ke Bahira-e-Murdar ki taraf aur dasri shakh
maghrib ke samundar ki taraf bahegl. Is pani
men na garmiyon men, na sardiyon men kabhi
kami hogl.

9 Rab purl duniya ka Badshah hoga. Us din
Rab wahid Khuda hoga, log sirf usi ke nam ki
parastish karenge. 10 Para mulk shimali shahr
Jiba se le kar Yarushalam ke junub men waqge
shahr Rimmon tak khula maidan ban jaega. Sirf
Yarushalam apni hi tnchi jagah par rahega.
Us ki purani hudiad bhi gqaym rahengl yani
Binyamin ke Darwaze se le kar purane darwaze
aur Kone ke Darwaze tak, phir Hananel ke Burj
se le kar us jagah tak jahan shahi mai banai jat1
hai. 11 Log us men basenge, aur ainda use kabhi
purt tabahi ke lie makhsts nahin kiya jaega.
Yarushalam mahfaz jagah rahegi.

12 Lekin jo qaumen Yarushalam se larne
niklen un par Rab ek haulnak bimar1 laega.
Log abhi khare ho sakenge ki un ke jism sar
jaenge. Ankhen apne khanon men aur zaban

munh men gal jaegl. 13 Us din Rab un men bari
abtarl paida karega. Har ek apne sathi ka hath
pakar kar us par hamla karega. 14 Yahudah bhi
Yartishalam se * larega. Tamam parosl aqwam
ki daulat wahan jama ho jaegl yani kasrat ka
sona, chandi aur kapre. 15 Na sirf insan mohlak
bimari ki zad men aega balki janwar bhi. Ghore,
khachchar, Gnt, gadhe aur badi jitne janwar un
lashkargahon men honge un sab par yihi afat
aegl.
Tamam Aqwam Yarushalam men Id
Manaengt
16 To bhi un tamam aqwam ke kuchh log
bach jaenge jinhon ne Yarushalam par hamla
kiya tha. Ab wuh sal basal Yarushalam ate
rahenge taki hamare Badshah Rabbul-afwaj ki
parastish karen aur Jhonpriyon ki Id manaen.
17 JTab kabhi duniya ki tamam aqwam men
se kol hamare Badshah Rabbul-afwaj ko sijda

karne ke lie Yarushalam na ae to us ka mulk
barish se mahrim rahega. 18 Agar Misrl qaum

Yarushalam na ae aur hissa na le to wuh barish
se mahrum rahegl. Yon Rab un qaumon ko

saza dega jo Jhonpriyon ki Id manane ke lie
Yartshalam nahin aengi. 19 Jitn1 bhi qaumen
Jhonpriyon ki Id manane ke lie Yartashalam na
aen unhen yihi saza milegi, khah Misr ho ya ko1l
aur qaum.

20 Us din ghoron ki ghantiyon par likha hoga,
“Rab ke lie Makhstus-o-Mugaddas.” Aur Rab ke
ghar ki degen un muqgaddas katoron ke barabar

* 14:14 Ya men.

hongt jo qurbangah ke samne istemal hote
hain. 21 Han, Yarushalam aur Yahtdah men
maujud har deg Rabbul-afwaj ke lie makhsts-
o-mugaddas hogi. Jo bhi qurbaniyan pesh
karne ke lie Yarushalam ae wuh unhen apni
qurbaniyan pakane ke lie istemal karega. Us din
se Rabbul-afwaj ke ghar men koi bhi saudagar
paya nahin jaega.

